
Tgi survegn il post da Corina Casanova?
Retschertga tar ils schefs da fracziun

DA CLAUDIA CADRUVI / ANR

� Per il mument èsi murquiet appar-
tegnent la successiun per la chance-
liera federala. Persunal adattà dessi
detgavunda. Forsa survegn quella
partida il post che tira la curta tar
l’elecziun dal cussegl federal. Ils 9 da
december elegia il parlament la nova
scheffa u il nov schef per la chanzlia fe
derala. Quai succeda immediat suenter
la tscherna dal cussegl federal. Las par
tidas pon far propostas tgi ch’ellas giavi
schan sco successur per Corina Casano-
va. Fin uss na datti nagins candidats uf
fizials malgrà ch’il persunal fiss avant
maun.

L’anr ha discurrì cun ils schefs da
fracziun. Nums na laschan els betg ra
bitschar ord bucca. Schizunt cun state
ments generals èn els fitg precauts. Ins
veglia decider davart candidaturas suen
ter las elecziuns naziunalas dals 18 d’oc
tober, hai num tar ils blers.

Dumonda tactica
I saja bain pussaivel ch’ins cumbineschia 
la successiun per Casanova cun l’elecziun 
dal cussegl federal, di Rosmarie Quadran-
ti. Tge partidas che nizzegian il post per 
tacticas na vul la scheffa da fracziun da la 
pbd dentant betg specular. «I na vegn 
betg ad esser simpel da chattar ina succes
siun. La chanceliera ha prestà fitg buna 
lavur. Da daventar sia successura vegn ad 
esser ina sfida.»

Quadranti descriva il profil necessa
ri per il post. «I sto esser ina persuna che
pensa a moda cumplessiva (vernetzt),
ina persuna communicativa che tgira e
mantegna contacts sur ils cunfins da
partida e che chapescha da radunar
umans.»

Betg in otgavel cusseglier federal
«Nus na tegnain nagut dal nimbus d’in 
otgavel cusseglier federal», di Adrian 
Amstutz da la pps. Era sche questa expres
siun vegnia adina puspè duvrada haja il 
chancelier in’autra funcziun. «Nus n’a
vain anc betg decidì tgi purtar. Perquai 
na pudain nus era betg infurmar.» Il post 
stoppia vegnir occupà cun ina persuna 
neutrala. 

Da tge partida ch’in candidat vegnia 
n’emportia betg tant, di il schef da frac
ziun da la pps. La cursa fetschia quella 
persuna che possedia la distanza duida 
tar tuttas partidas. Ins stoppia eleger ina 

persuna che saja abla da tractar tuts cus
segliers federals tuttina e che na stettia 
betg pli datiers ad in cusseglier federal 
che a tschels. 

Inschign d’intermediar e da manar
Dat il parlament il post a quella partida 
che ha stuì succumber tar l’elecziun dal 
cussegl federal? «Dad ina vart han ins gia 
fatg glieu. Quai n’è betg dal tut fallà», di 
Andy Tschümperlin da la ps. Da l’autra 
vart stoppian ins eleger ina persuna ca
pavla. Experientschas en chasa federala 
sajan d’avantatg. En la ps dettia quai ta
las persunas. 

«Insatgi che dastga u sto lavurar en
semen cun set cussegliers federals sto
savair intermediar. E tuttina dovra el
in bun inschign da manar», di il schef
da fracziun da la ps. Ils dus elements na
sajan betg incumpatibels. Ils set cus
segliers federals che possedian mintgin
entiras brigadas da cussegliaders dovri
an en tscherts muments insatgi che als
mainia e tegnia urden.

Dumonda delicata en la pld
«Jau na dun naginas infurmaziun», di
la scheffa da fracziun da la pld Gabi
Huber. I na saja betg il dretg mument

da discurrer da la tematica. Gnanca in
statement general vul la scheffa da
fracziun dar. Quai mussa quant deli
cata che la dumonda è entaifer sia par
tida. La pld posseda pliras persunali
tads cun fitg buns aspects per il post.

Ils verdliberals na vegnian betg a
proponer in agen candidat, di lur
scheffa da fracziun Tiana Angelina
Moser. «Da la grondezza ennà n’è nos
sa partida betg sin il stgalim per in tal
post.» L’emprim less sia partida ina
giada vegnir resguardada tar il presidi
dal cussegl naziunal.

«Nus avain dumandà entaifer la
partida», di Balthasar Glättli dals
verds. «Ma fin uss n’è nagin s’annun
zià. Quai pudess anc sa midar.» El sa
ja pir quatter onns en il parlament e
n’enconuschia betg tuts rampins.
Ch’ina partida survegnia il post da
chancelier sco uschenumnà «Trost
pflaster» po el s’imaginar fitg bain.
Gliez saja gea era stà il cas suenter che
la pcd haja pers ses segund sez en il
cussegl federal.

Nums che curseschan
Era sche las fracziuns n’han lantschà
nagins candidats uffizials curseschan
tscherts nums. Bunas schanzas posse
dan per exempel ils dus vicechance
liers André Simonazzi (ps) e Thomas
Helbling (pld). Il 2007 aveva la pps
purtà Nathalie Falcone dal stab en il
departament d’economia. La pld ave
va purtà Markus Seiler ch’è daventà su
enter directur dal servetsch d’infur
maziun strategic.

Auters candidats fissan Philippe
Schwab (pld), secretari general da l’as
samblea federala, e sia substituta Mar-
tina Buol (ps).

Il diember da candidatas stagnescha
Igl interess dallas dunnas per in engaschi politic ei buca s’augmentaus

DAD ANDREAS  CADONAU

� El cantun Grischun candideschan
23 dunnas e 47 umens per in sez el cus-
segl naziunal. Il diember da candidats
ei carschius considerabel per exem-
pel visavi allas elecziuns naziunalas
digl onn 1995. Buca carschius ei den-
ton il diember da candidatas. La cum-
part da candidatas e da dunnas en uf-
feci stagnescha sin palancau cantu-
nal e federal ed aunc pli fetg en las
suprastonzas communalas. Dapi che la
mesadad dalla populaziun svizra ei femi
nina. La cumpart dalla populaziun femi
nina allas instituziuns politicas ei bein
carschida cuntinuadamein. Dapi igl onn
1971 nua che la part masculina ei final
mein sedecidida da conceder alla part fe
minina dalla societad il dretg da separti
zipar alla lavur politica. Dapi entgins
onns stagnescha il diember da dunnas
activas ellas instituziuns politicas ton sin
palancau federal sco cantunal ed aunc pli
fetg sin palancau communal. El cussegl
naziunal vegnan dapli ch’ina tiarza dils
sezs occupai dad umens ed el cussegl
grond dil cantun Grischun ei la cumpart
masculina aunc pli gronda. Grev da fi
tgar pei han las dunnas el cussegl dils
stans nua ch’ellas occupan actualmein
nov dils 46 sezs. En biaras suprastonzas
communalas grischunas mauncan las
dunnas cumpleinamein. Sulet el cussegl
federal sepresenta la situaziun empau
auter. Duront ina cuorta fasa ils onns
2010/11 han ellas schizun dominau la
regenza federala ed occupau quater dils
siat sezs. Dallas 70 candidatas e candi
dats che garegian actualmein vuschs el

cantun Grischun per in dils tschun sezs
el cussegl naziunal ein 23 dunnas. Igl
onn 1995 han medemamein 23 dunnas
candidau da cuminonza, denton cun su
let 28 umens. La cumpart da candidatas
ei lu stada negliu en Svizra aschi aulta.
Margrit Darms da Schnaus ha absolviu

in viadi classic politic da funs ensi. Ella
ei s’engaschada sin palancau communal,
ei stada presidenta communala da
Schnaus e representa actualmein il cu
min dalla Foppa el cussegl grond sco de
putada dalla Partida cristiandemocratica.
Dasperas eis ella activa e stada activa en

divers gremis cantunals e regiunals. Te
nor sias experienzas stattan las portas po
liticas aviartas allas dunnas, priu il cass
ch’ellas vulan insumma. «L’acceptanza
maunca buc.»

Via professiunala
avon engaschi politic

Margrit Darms ha visau alla buna scola
ziun dallas dunnas e getg che biaras pre
fereschien la via professiunala agl enga
schi politic. Vinavon seigi la coordina
ziun denter famiglia e clamada buca sta
da sempla ed ella seigi era ozilgi buc ex
num pli sempla aschia che las dunnas sei
gien sfurzadas da tschentar prioritads. Igl
interess dallas dunnas giuvnas sedrezzi
buca primarmein viers la politica, ha
Margrit Darms explicau e visau ad atgnas
experienzas dil temps dalla giuventetgna.
Tuttina sesprova la deputada da motivar
dunnas giuvnas da surprender responsa
bladad politica. Silmeins en gremis pli
pigns per far empremas experienzas. Ella
ha numnadamein fatg stem ch’igl interess
dallas dunnas viers la lavur politica cre
schi en quei mument ch’ellas endrie
schien da puder muentar enzatgei era a fa
vur dall’atgna situaziun da viver. Ascen
der la scala politica ei per ina dunna ne
gin problem, ha Margrit Darms explicau
e getg ch’ins stoppi denton esser per
tscharts ch’ei vegni pli stretg, pli ault
ch’ins ascendi. Per pli greva valetescha la
presidenta communala da Domat e depu
tada dalla Partida socialdemocratica Bea-
trice Baselgia la via politica dalla dunna vi
savi a quella digl um. Principalmein per
quei ch’ei maunchi alla dunna la reit so
ciala necessaria aschia che la via en uffeci

seigi pli stentusa. Plinavon ha ella getg
ch’igl engaschi sin palancau communal
pretendi magari empau pial dira perquei
ch’il mund communal seigi pli pigns e la
critica pli directa. Beatrice Baselgia vesa
en quei grau in disavantatg ella tenuta fe
minina che sesprovi da far a tuts endretg.

Lavur politica porta satisfacziun
Che la lavur politica sin palancau com
munal ei magari pli stentusa ha era l’an
teriura president communala da Schnaus,
Margrit Darms, concediu e medemamein
menziunau igl ambient nua che mintgin
enconuschi mintgin e nua ch’il singul sei
gi pli exponius. Omisduas politicheras
han denton puntuau la satisfacziun dalla
lavur politica che lubeschi da nezegiar ils
contacts a favur dall’atgna vischnaunca e
regiun, denton buca mo. Margrit Darms
ha menziunau las diversas portas che sei
gien s’aviartas e che hagien lubiu da sur
prender incaricas che corrispundien als
agens interess. Interess politics che semi
dan, sco quei che la deputada dalla Fop
pa ha tradiu. Oz sco tatta seigien las da
mondas da cumbinar clamada e famiglia
ad ella pli datier. Cumbinar clamada, fa
miglia e politica ei era per Beatrice Basel
gia in tema. Ella presidiescha cun la su
prastonza communala da Domat in gre
mi dominaus da treis dunnas sper dus
umens. El cantun Grischun plitost in
unicum. Che gest las dunnas da Domat
ein politicamein pli activas attribuescha
la presidenta communala denter auter al
la purschida communala che lubeschi al
las dunnas da cumbinar professiun e fa
miglia ed intimeschi da surprender ina
incarica politica.

La chanceliera federala prepara e prenda part da las sesidas dal cussegl federal ed ademplischa uschia in uffizi da gronda responsa-
bladad e da grond prestige. KEYSTONE

Il diember da candidats grischuns che garegian in sez el parlament federal ei carschius 
ferton ch’igl interess dallas dunnas stagnescha. FOTO A. CADONAU

